
Иван МИКУЛЧИЌ

У HITE ЕДНАШ ЗА ТАУРИСИОН И БЕДЕРИАНА

Се навршува еден век откако се отпочна со барањето на Јустини- 
ана Прима и во врска со неа на родното место на Јустинијан I, Таури- 
сион кај кастелот Бедериана. Во скопската колтина две села едно до 
друго привлекоа внимание на себе. Тоа се Таор и Бадер. Нивните ка- 
рактеристични предлсовенски имиња нудеа решение за бараните Тау- 
рисион и Бедериана. Kora се констатирани и археолошки остатоци од 
доцноантичко време кај Таор, проблемот как о да бил решен1).

По ова очекувани се нови и попрецизни археолошки докази од 
терен, но никој не ги изнесол. И просторот на средновековниот град 
Скопје (Кале и Стара чаршија), каде Еване очекувал да лежат урна- 
тините на Јустиниана, остана во тој поглед сосем стерилен2). Скопската 
котлина полека nara во заборав, а вниманието се евртува кон Царичин 
Град кај Лебане, 100 км северно од Скопје.

Систематики археолошки ископувања почнаа таму пред Првата 
светска в oj и а и cè уште се во тек, со ломали или подолги прекини. Иреку 
нив излезе на видело безимено рановизантиско кратче, големо близу 
7 хектари, метутоа со квалитетни градби — пред cè со 6 ранохристи- 
јански цркви3). Се работа секако за едно епископско седиште, меѓу-

0 J. G. von Hahn, Reise von Belgrad nach Salonik, Wien 1868, 157. — A. J. Evans 
Antiquarian Researches in IHyricum — Part Ш—IV, Archeology Vol. 49/1, London 1885 
82—167, роѕебпз pp. 142—145, Fig. 91. — P. Skok, Beiträge zurthrakischen Ortsnamen
kunde, Zeitschrift fur Ortsnamenforschung Band VII, Berlin 1929, 35 ff. — N. Вулић, Јусти- 
нијана Прима, Глас СКА књ. CLV, Београд 1933, 53—62; — истиот, Народност цара 
Јустинијана, Глас СКА кн>. CLX, Београд 1934, 72—81; — истиот, Procopius, De 
aedificiis IV. 1, 17, Неколико питања из ант. историје наше земље и римске старине, 
изд. САН књ. 346, Београд 1961, 73—76. — Извештајот на И. Јастребов, Наставак 
бележака из мог путовања по Старо] Србији, Гласник Српског ученог друштва бр. 
57, Београд 1884, 40 и д., не ми беше достапен и го приведувам според Т. Томоски. 
(сп. подолу).

2) A. Evans, op. cit., 134 ff. — И. Микулчиќ, За местоположбата на античкото 
Скопје, Историја кн. IX — 2, Скопје 1973, 269.

3) Од извонредно бројните грикази и извештаи за ова наоѓалиште укажу вам 
на само некой понови и пошироки прикази: Ѓ. Мано-Зиси, О педесетогодишн>ици 
радова на Царичином Граду, Старинар Н. С. XV—XVI, Београд 1964—65, 53—59; — 
Н. Петровић, О урбанизму Царичиног Града, Старинар ист број, 61—65; Г. Мано- 
Зиси, Царичин Град, Велика археолошка налазишта у Србији (изд. Коларчев пар. 
универзитет) — књ. 1, Београд 1974, 77—88.

тоа фамозната Јустинијана Прима — архиепископски стол на целата 
префектура Илирик не е потврдена. Сите усилби и наговестувања во 
таа смисла останаа без докази. Проблемот остана и натаму отворен, 
како и пред еден век.

Во поыово време скопските села Таор и Бадер повторно се земени 
како предмет на разгледување4). Сличноста на нивните имиња со доц- 
ноантичките Таурисион и Бедериана се фрапантни и нивните корени 
навистина се изведени од овие стари имшьа. Тоа се факти што научно 
можат да се докажат, а во еден авторитет каков што беше палеолинг- 
вистот Петар Скок, можеме целосно да се потпреме.

Прашањето за Јустиниана Прима овој пат ќе го оставиме на 
страна. Hè интересираат cera само Таор и Бадер со новите археолошки 
потврди, преку кои појасно ќе можеме нив да ги поврземе со Таури
сион и Бедериана. Тоа е целта на овој приказ.

Сл. 1. — Топографска карта 1 : 50.000, Лист 174 — Скопје 2, исечок: позиција на 
Таор и Бадер и дел од античкиот пат Скупи—Стоби.

Ab4. 1 — Karte — Ausschnitt mit den Dörfen Taor und Bader und einem Teil der Rome
strasse Skupi—Stobi.

Пред една деценија Томо Томоски ги направи првите нови че- 
кори во таа насока5). Во неговиот приказ на Таорското Градиште имаме 
веке низа нови теренски податоци и нови укажувања за големината и 
значајот на овој локалитет, со што овој проблем повторно стана акту- 
елен. Тргнувајќи од неговите нови согледувања на теренот и укажувања

4) Т. Томоски, Таорско Градиште, Жива Антика год. XVII, Скопје 1967,233—
239.

5) Истото.



95

на повеќе одделни наоди и елементи — како и за локалитетот кај со- 
седниот Бадер — се обидов cè ова технички да го обработам и поткре- 
пам со соодветна основна документација. Плановите на кастелите кај 
двете села ги истакнувам како резиме на теренските опсервации и пре- 
мерувања и како основен документ за натамошните дискусии околу 
овој проблем. Од подвижните наоди приведувам само неколку најти- 
пични, кои временски се врзуваат за крајот на антиката, односно за Ју- 
стинијан I. и децениите по него.

Теренските премерувања и снимања ги вршев во низа наврати 
во текот на последните години, а особено во 1977., кога се ревидирани 
и дополнети сите поранешни уочени детали. Нагласувам дека двата 
локалитета што тука ќе бидат прикажани, денес се до таа мера експло- 
атисани и оштетени од селаните, така што беше потребен максимален 
напор за да се детерминираат сите архитектонски траги што уште се 
гледаат на површината на теренот и да се поврзат во соодветна целина.

А. Градишше, село Таор

На местото каде Вардар се извлекува од мочуришниот Шамак 
и влегува во Таорската клисура, на 20 км југонсточно од центарот на 
Скопје, а на левиот брег на реката, лежи селото Таор. Веднаш над се- 
лото, од североисточната страна, се издига ридчето Чеши ja, каде за- 
почнува доцноантичнкиот локалитет. Чешија е најнискиот, североза- 
паден огранок на планината Крст—Црии Врв и воедно дел од висока 
тераса од терцијарни седименти, што продолжува на исток cè до Ба
дер. Со пробивањето на Вардар низ Таорската клисура останало во 
северното подножје на оваа тераса мочуриштето Шамак со мало Кат- 
лановско езеро, исушени дури во нашиве денови. Терасата има многу 
стрмно чело, испрекинато со бројни поројни долинки и доминира над 
големата рамнина кон север.

Од југозападната страна ритчето Чешија стрмо нага во кори- 
тото на Вардар; кон запад и север се спушта во две јасни тераси (поте- 
зи „Тули44 и „Гроблишта44), а долната од овие стрмо nara во Шамак. 
Терасите се нриродно заштитени и од исток, со длабока поројна до
линка. Од југоисточната страна врвот на Чешија се спушта во сосем 
благо седло и продолжува кон повисоките тераси и ограноци на Крст 
и Црн Врв. Врвот на Чешија за 80 м ja надвисува мочуришната рамнина 
на Шамак во нејзиното поднож je.

— Фортификациони елементи. Кастелот е граден по еден одна- 
пред замислен план, кој најповеќе одговара на овој терен. Присутни 
се праволиниски потези, потоа агли од 45° и 90°. Основната форма на 
кастелот е триаголник, чиј северен врв е отсечен поради рељефот на 
почвата и на тој начин добиена е основа во вид на неправилен четириагол- 
ник. Челото на кастелот е извлечено на врвот на ритчето Чешија, а 
тежиштето му лежи на првата тераса (потег „Тули44). Внатрешноста 
на кастелот е поделена со еден внатрешен зид во два дела (бр, 9 на пла- 
нот): горниот помал дел, до челото, лежи на многу повисок терен и

функдионирал како акропола (цитадела), додека во долниот зарамнет 
дел можеле да ce развијат сите други потребни елементи. Маркантна 
е компактности на делиот периметар и ширината на одбранбениот зид. 
Ширината може да се измери на неколку места на источниот и северо- 
западниот зид и кулата бр. 2. (бр. 25 5 и 7 на планот) и изнесува 2,35— 
2,45 м; оваа мерка е изгледа насекаде иста. Денес на местото на тра- 
сите на одбранбениот зид во најголем дел се пружаат верни „негативи“
— долги правил ни ровови исполнети уште со ситен камеи, парчиња 
тегули и малтер и преостанати од систематското вадење на камен од 
зидовите.

Челото на кастелот — јужниот врв — извлечен е на највисокиот 
терен. Тоа е изразито возвишение со овална купа на врвот, која кон 
северозапад слегува во долг срт, а кон југ стрмо nara кои двете тераси. 
Од југоисток купата е најлесно пристапна — преку споменатото тесно 
седло. За да го надвиси седлото, купата била од таа страна поткопана
— моделирана и со насипаы врв, па на тој начин станала сосема стрма 
(бр. 12 на планот) На нејзиниот врв изградена е челната кула (бр. 1), 
со кружна форма (или полигон, близок до кругот?); има диаметар од 
околу 16 м. Изгледа дека сета кула била исполнета со зидна маса, без 
просторија. Тоа е всушност масивен бастион, од чија што сигурност 
зависел и опстанокот на делиот кастел. Неговата темелна маса денес 
извира на површината на купата: градена е од кршен камеи и многу 
малтер, а на места и со тули, врзани со дебели малтерни слоеви (украси 
на фасадата?).

Од центарот на кулата бр. 1 излегуваат источниот и југозапад-
ниот одбранбеы зид, во права линија (бр. 5 и 6 на планот), а аголот 
меѓу нив е точно 45°. За поголема безбедност на челната кула, во неточ 
ного и јужното подножје на купата — во полукруг — бил ископан ров, 
а пред него насипан уште еден одбранбен појас. Тоа е бедем, силен на- 
сип од земја и камен, денес со ерозија сплескан и широк 6—7 м (бр. 
13 на планот). Бедемот е денес пресечен на јужниот крај со селскиот 
пат и не знаеме како завршувал на тој крај. Кон север бедемот продол- 
жувал вдолж источниот зид на кастелот и некаде на неговата средина 
завршувал (бр. 14).

Кулата 5р. 2 поставена е на североисточниот агол на кастелот. 
Има правилна четвртеста основа, извлечена за околу 8 м. пред лини- 
јата на источниот зид. Широка е околу 12 м. Испаѓа дека ова не е кула 
од стандарден тип, туку била отворена од внатре, а оформена со 3 
правоаголни преломи на одбранбениот зид. Ширината на зидот на 
кулата е ист како и на бедемот: 2,45 м. Имено, селаните го раскопала 
с/и агол на кастелот до темел и пресечената зидна маса денес извира 
од почвата во цела своја ширина (сл. 7).

На истиот, јужен зид на кулата 2 се гледаат и взидани тули, 
(широки 0,39 м, дебели 4—5 см), поврзани со многу дебел слој на мал
тер. Хулите индицираат некој пропуст или прелез во зидот. Можеби 
тука била лоцирана една од портите? (бр. 2 на планот). Со ваква функ- 
ција, концепцијата на кулата 2 би станала многу појасна.

Кулите бр. 3 и 4 се поставени на северозападниот бедем (бр. 
3 и 4 на планот). Оваа страна била најпогодна за широк фронтален 
напад, затоа и двете кули се свртени на таа страна. Маркантни се и 
нивните димензии: околу 8x7,50 м. На северозападниот зид, меѓу ку
лите, изгледа се наоѓала и порта, можеби главна (кај бр. 7 на планот). 
Оваа страна е бранета со два предзида (бр. 15 и 18).

Сл. 3. — Градиште, Таор, скица на A. Ј. Еване (сл. 91 — исечок). 
Abb. 3. — Gradište, Taor, Skizze des Kastells nach A. I. Evans.

T e p а cu

Горната тераса (А на планот) го опфаќа долниот дел на касте- 
лот од три страни — на потегот од источниот зид па cè до кулата 4. 
Терасата е нивелисана, а надворешниот раб бил високо подзидан со 
камен (бр. 18—19—20 на планот; сувозид?). Од него и денес се гледа 
остра и правилна ешарпа, cè уште висока до 4 и 5 м. Овој подзид околу 
терасата имал функција на протеихизма — предзид: во најголем степей 
да ja ублажи силината на удирите врз главниот зид, или дури целосно 
да ги запре нападите, задржувајќи ги на оваа надворешна одбранбена 
линија.

Западниот дел на споменатата тераса е подобро утврден, бидејќи тој 
дел е и многу поширок, со поблаг пад на теренот и затоа бил поделен 
по должина со уште еден подзид (бр. 15 на планот). Од него и денес 7

7 Годишен зборник

ce гледаат јасни траги: ешарпа и на места темел. Ha западниот крај 
терасата избивала на западниот бедем (δρ. 16) и северозападниот ба
стион (бр. 17).

Бедемот бр. 16 е насипан од земја и камен, а лежи во продолжена 
линија на зидот 6. Северозападниот бастион е насипан од камен и земја, 
денес сосем прекопан по површината. Има кружно-овална форма, со 
стрми падини. Повисок е од нивото на терасата и знатно го надвисува 
околниот терен. Истурен е далеку пред западниот врв на терасата и 
секако имал за цел да отежнува (или спречува) пристап од запад. Од 
таа страна, по сртот што сосем благо се спушта кон запад, најлесен е 
пристапот на целиот локалитет.

Северно од горната тераса лежи поголемата додна тераса (В 
на планот). Рамно е нивелисана — колку тоа теренот го позволувал, со 
многу висок и правилен надворешен раб (линија бр. 22—24—25 на пла
нот). Работ nara остро низ стрми и високи падини кон север, запад и 
исток. Северната падина допира до мочуришната рамнина во нејзи- 
ното подножје. Оттаму, еден пат се качува нагоре, косо по падината 
до нашата тераса, и денес се гледа старата рампа и траса на теренот 
(бр. 23). Работ околу терасата бил подзидан со камен (само сувозид?). 
На југоисточниот крај, на најтесно место,терасата била обградена со 
еден попречен одбранбен зид (камен без малтер; бр. 21); овој го повр- 
зува надворешниот раб на долната тераса со подзидот на горната те
раса.

На долната тераса среќаваме траги од расфрлени градби (камен 
и малтер, покривни тегули, доцноантичка-рановизантиска грнчарија). 
Терасата служела веројатно и како повремен рефугиум — збег за околно 
население во случај на опасност (сл. 6).

Кастелот е долг 160 м (правец С—Ј), а широк до 90 м (правец 
3—И). Има површина од 0,8 хектари во зидините, а заедно со двете те- 
раси зафаќа вкупно 2,2, хекатар.

Друш објекши, иодвижни наоди

Во северниот дел на кастелот, со орање се разголени темели 
од неколку големи градби. Многу се масивни, зидани од големи ка- 
мења и цврст малтер (бр. 10, 11 на планот). Најисточниот од нив содржи 
и дел од голем столб, раскопан неодамна од селаните. Изделкан е од 
вулкански туф (дацит), долг уште 1,32 м и со диаметар од 0,44 м. И 
прилагал, значи, на една поголема градба (црква? сл. 8).

Пред повеќе од десет години, некаде на тој простор, беше изо
ран дел од друг сличен столб, со приближно ист диаметар, работен 
од бел мермер. Како куриозитет, на ова парче се врежани (накнадно)

повеќе букви, од различна големина; во прашање е рановизантиски 
латински натпис, но до тој степей расипан што значењето на буквите 
веке не може да се сфати6).

Од порано, на површината на кастелот ce вадени бројни други 
архитектонски делови; нив ги спомнуваат и поранешните истражувачи 
и посетители на Таор. Повторувам дека во северозападното подножје 
на ридот односно локалитетот стой доцно средновековната црквичка 
Св. Илија. Околу неа ce гледаат повеќе големи камени блокови — ква- 
дери, потоа делови од уште два камена столба со иста големина и од 
ист матери] ал како и гореспоменатиот наод.

Да истакнам дека постојат и остатоци од водоводна линија 
до кастелот. Селаните ja знаат веке одами а. Водоводот започнувал 
околу 1 км на ИЈИ  од селото, високо на западната коса на Крст, на 
месноста звана Чешма. Пред половина век селаните таму откопале 
античка каптажа: четвртест зидан објект-басен од антички тули и цр- 
вен хидрауличен малтер. Каптираната вода била спроведена низ ке- 
рамички тубули на запад, право до челната кула на кастелот7). Водо
водот функционирал делумно до најново време: жилата била преки- 
ната на јужниот крај на седлото, околу 200 м на ЈИ од челната кула, 
и на тоа место сезонски избива вода. Инаку пресечената водоводна 
жила видлива е и денес во југозападното подножје на челната кула. 
Диаметарот на тубулите е релативно мал (0,12 м; бр. 26 на планот).

Од градежната керамика да истакнам мноштво на тегули, со 
остро профилисани подолжни страни; тоа е варијанта на коринтски 
тип вообичаена во овие краеви во 6. век8 9). На купите 1 и 2 се гледаат 
и големи рамни тули, дебели 4—5 см, широки 0,39 м, со непозната дол- 
жина. Зидани биле со исто толку дебели слоеви на малтер. На север- 
ниот дел на кастелот лежат и повеќе парчиња од згури — од препечени 
и стопени тули. По неколку тули сложени се една врз друга, меѓутоа 
за време на печењето во печка слепени и деформисани.

Овој шкарт зборува директно за постоење на тулана некаде близу 
локалитетот, во времето на градењето на кастелот.

Од подвижните метални наоди, за датирање се значајни неколку 
монета. Од порано регистрирани се монета на Константин I и Јусти- 
нијан F). Во последната година имав можност да регистрирам по еден 
примерок на Теодосие I, Јустинијан I и Јустин II (сл. 9,10).

6) Овој фрагмент, долг 0,73 м, го регистрирал уште Т. Томоски и пренел од 
терен во Музејот на град Скопје, каде е и денес. Натписот имал најмалку 5 реда. 
Уште необјавено.

7) Прва конкретна белешка за ова кај Ќ. Трухелка, Археолошке белешке из 
Ј. Србије. — 14. Таор, Гласник Скопског научног друштвакњ. V — 2, Скопје 1929, 82.

8) Согледан е пред cè во слоевите од 6. век на локалитетот „Маркови Кули“, 
Водно, Скопје, со ископувањата во 1976. и 1977. година. Сп. И. Микулчиќ—Н. Ни
ку љска, Рановизантиски град на „М. Кули“ — Водно кај Скопје, Macedoniae Acta 
archeaologica кн. 4, Прилеп 1977, сл. а регистриран е и на низа други истовремени 
кастели во скопската котлина („Градиште“ — с. Г. Нерези, „Давина“ — с. Бразда и 
„Црквиште“ — с. Зелениково, „М. Кале“ — с. Малчиште и др.).

9) Во Археолошкиот музеј во Скопје, вл. книга бр. 3609,
7 *

Најдоцен наод е една бронзена фибула: лачна, со подвиена нога, 
од византиско-словеыски тип (сл. 11). Вакви фибули познати се на про
сторот северно од долыиот тек на Дунав (неточна Романија, Мол да
ви) а) од крајот на 6. и од 7. век, областите тогаш населувани од Сло- 
вените. Kaj нас, ваков наод регистриран е на рановизантискиот град 
„М. Кули“ на Водно кај Скопје, во слојот на големото аваро-словеиско 
уривање на крајот од 6. век10). Нејзиното присуство логично е да го 
поврземе со продирот на Словените од изворната територија северно 
од Долей Дунав во нашите краишта.

Mery наодите да спомнам и еден постар: дел од една биста убаво 
изделкана од бел мермер, на тесно профилисана основа. Голем е 0,54 х 
0,48 м. Главата и вратот се одбиени, исто и десното рамо. Според об
лек ата, бистата претставувала еден маж. По трагите на малтерот на 
неа, парчето било, без сомневање, вградено во некој објект во кастелот, 
Останува непознато од каде е донесена11) (сл. 12).

На крајот да истакнам неколку општи забелешки за кастелот кај 
Таор. Со подвижните археолошки наоди регистриран е на тоа место 
животот во 4., 5. и 6. век, меѓутоа отпрвин со слаб интензитет. Тука 
лежела некоја помала селска населба, користејќи ja заштитената по- 
ложба на природната тераса и скриената положба во аголот помету 
Вар дар и работ на мочуриштето.

Следната етапа ja претставува кастелот. Изграден е наеднаш, 
по еден однапред скроен план. Ваква голема акција не би можела да 
се објасни само со локални или и за локални потреби. Нагласувам дека 
ширината на одбранбените зидови на доцноантичките објекти кај нас 
најчесто изнесува 1,60 до 1,80 м и сосем' ретко преминува 2 м., како што 
е тука случај. Доцноантичките утврдени населби кај нас о бич но имаат 
неправилна основа и парцијално граде на фортификација, подигната 
со локални сили и за месни потреби. Таорското Градиште представува 
еден од решите кастели кај нас, плански граден од некој повисок инте
рес и со помош на државната администрација.

Во скопската котлина познати ми се само две аналогии на нашата 
форма. Едно е акрополата на споменатиот рановизантиски град на 
Водно кај С ко nje, од 6. век; им а идентично чело со агол од 45 степени 
и голем кружен-полигонален бастион на врвот12). Втората аналогија 
е јустинијановски кастел на месноста „Црквиште“ кај с. Зелениково,

10) И. Микулчиќ—Н. Никуљска, н. д., сл. 12.
n ) Овој наод прв го регистрирал Т. Томоски (н. д., 233) и љубезно ми помогнал 

да го најдеме на теренот.
12) И. Микулчиќ, За местоположбата. . . , 270—271 и план 3; — истиот. From 

the Topography of Scupi, Archaeologia iugoslavica Tome XIV, Beograd 1973, 33, Fig. 3



4 км југозападно од нашиот локалитет. И тој има планска основа со 
извлечено чело од 45 степени13).

Кругот се затвора. Сите елементи се единствени во стилска и 
временска смисла. Да укажам на у ime едно маркантно обележје: зем- 
јано-камени насипи (бедеми) и подзидани старей околу кастелот, со 
функција на proteichisma (предзидови). Ова е сосем нова појава од кра- 
јот на антиката, потврдена кај нас во рановизантискиот период14). Да 
потсетам дека токму овие примитивни бедеми и ровови, не многу ви
сок и, но широки и тешко разрушиви, ќе продолжат да живеат и низ след- 
ните векови во, речиси, цела полу вар варска Европа, како единствена 
призната форма на фортификациии по пропаста на античкиот свет.

Сите елементи укажуваат дека репрезентативниот кастел кај 
Таор е изграден во 6. век, најлогично во рамките на големата форти- 
фикациона дејност на Јустинијан. Егзистирал некаде до крајот на 6. 
или почетокот на 7. век, за што зборуваат археолошките наоди. Осно
вала му е во форма на неправилен четириаголник, со кули на аглите. 
Значи, може да биде тетрапиргија на Прокопие, — Таурисион утврден 
со зидови и осигурен со 4 кули.

Кулите се јавуваат само кај поголемите и позначајните доцно- 
антички утврдувања кај нас; таорскиот кастел ги има четири. Уште Еване 
пред еден век се потрудил да направи провизорна скипа—-план на та
орскиот кастел, не сосем верна, но со цел да се лоцираат четирите кули 
на неа и да се поткрепи идејата за Тетрапиргија на Прокопие (сп. сл. 3).

На крајот, да го цитирам Прокопиј од Каесареја — неговиот 
пасус за Таурисион и Бедериаыа во познатото дело „За градбите“ (De 
aedificiis IV, 1. 17 и н.): „Kaj европските Дарданци, кои живеат од онаа 
страна на Епидамниските граници, близу тврдината наречена Беде- 
риана, се наоѓа село по име Таурисион, откаде води потекло царот 
Јустинијан, основач на светското царство. Укрепувајќи го ова место во 
еден зафат со зид во четириаголна основа и подигајќи на аглите кули, 
тетрапиргија направи и го нарече така. Kaj тоа село изгради убав град 
и го нарече Јустиниана Прима (на латински јазик тоа значи Прва), и 
на тој начин се оддолжи на родното место. . . “

Б. „ДРМ А“ („СМРЃЕЦ“), село БАДЕР

Kora Еване го регистрирал кастелот кај Таор и дури го скицирал, 
се обидел да најде адекватни потврди и кај соседното село Бадер. Меѓу- 
тоа, како да го издала упорноста и кај Бадер не регистрирал, речиси,

13) Кастелот во форма на кораб, со симетрични страни, клун од 45 степени и 
6 кули четвртести кули, го снимив во текот на 1976 и 1977 г., во рамките на проектот 
,,Антички и средневековый фортификации во скопската котлиыа44, работен од пот- 
пишаниот, а преку овој Факултет.

14) На пр. Баргала — силен бедем од земја и камен и со 2 рова, пред северо- 
источниот градски зид, насипан во ова доцно време. Сп. В. Aleksova and С. Mango, 
Bargala: A preliminary Report, Dumbarton Oaks Papers No. 25, Washington 1971, 265— 
277 и план; — натаму, И. Микулчиќ, За големината на донцноант. градови во Маке- 
донија, Историја кн. X — 2, Скопје 1974, 361—363.

ништо. На неговата археолошка карта на скопската котлина забележано 
е само Бадерско Кале, едно утврдување неточно од селото и реката 
Пчиња, некаде на стариот Велешки пат. Ова не можев да го идентифику- 
вам на терен. Во текстуалниот дел Еване не зборува ништо за овој пункт, 
ниту за некой други наоди кај Бадер. Наместо тоа се префрлува во ата- 
рот на соседното село Блаце, каде регистрира траса на еден антички 
пат кон југ и други наоди15/.

Томо Томоски беше подоследен. Мегу старините околу Бадер 
тој го регистрира и со право истакнува локалитетот „Дрма“ /„Смргец“/ 
северно од Бадер, со извонредна географска положба и бројни ар- 
хеолошки остатоци од доцноантичко време16/·

Овој локалитет го студирав во неколку наврата и тука би сакал 
накусо да ги резимирам мойте забелешки. Се наоѓа на 1,2-1,5 км северо- 
западно од село Бадер и 1 км неточно од село Блаце. Лежи на висока 
речна тераса, која за 12—15 м го надвисува алувијалното корито на ре
ката Пчивьа. Терасата се пружа во правец С-J, вдолж реката, а широка 
е на тоа место 160-180 м. Чел ото на терасата сосем стрмо nara во реката, 
на исток. Од западната страна, теренот наеднаш се издига во ритчшъа 
и ридови. Од северната страна локалитетот е омеѓен со еден извор и 
негова широка бразда, продлабена во права линија кон исток се до во 
коритото на Пчшьа. Од југ теренот е сосем отворен.

Површиыата на која се среќава археолошки материјал, долга е 
200—280 м а широка до 170 м. Со обработка на земјата извлечено е по- 
рано доста градежен материјал: камења и малтер од темели, парчиња 
од покоив ни тегули, а во јужниот дел и неколку делови од големи стол- 
бови /сл.13.14.15/ Поретко се среќава гркчарија, од доцноантички тип. 
Целиот локалитет е јасно омеѓен.

Околу јужната половина на локалитетот се гледаат јасни траги 
на одбранбени зидови. Најмаркантна е линијата на јужниот зид, што 
и денес се протега во вид на широка грамада по цела нејзина должина. 
На места, грамадата е широка и повеќе од десетина метри. Западниот, 
северниот и источниот зид се повеќе уништени, особено северниот. Лини- 
ите на зидовите што тука се назираат, затвораат површина во вид на 
трапез, со паралелни западен и источен зид. Во правец 3—И долге 140 м. 
во правец С—Ј исто 140 м. (источниот зид) односно 62—64 м. (западниот 
зид).

Западниот зид на овој каструм скратен е повеќе но двапати по
ра ди рељефот на почвата. Веднаш пред него се издига теренот во изра- 
зито ритче, и таа страна била потенцијално најповеќе изложена на на- 
пад и најчуствителна. Без сомневање, затоа е изведена споменатата ре- 
дукција и западниот бедем скратен на минимална должина.

Инаку, основата на објектот покажува дека е тоа класичен римски 
каструм, компонован како квадрат, а потоа со силно намалена западна 
страна и поради тоа искосена јужна страна. Вакви деформации на ина-

15) A. Evans, op. eit, 142—143; Бадерско Калех спомнува само како урнатини 
од турска стражарница покрај патот кон југ.

16) Т. Томоски, н. д., 235.





За изгледот на кулите и нивниот број, засега не може да се зб о  
рува со сигурност. Според купиштата камења во грамадата на јужниот 
и источниот зид, нзгледа дека покрај аголните кули тука стоеле уште 
по две кули на секоја страна, Кулите биле со четвртести основи/сите?/. 
Според општата слика на теренот и формата на каструмот, треба да 
очекуваме по една порта на северниот и јужниот зид, најверојатно на 
нивната средина.

Северно од каструмот се простирала отворена населба—пред- 
градие, меѓутоа исто точно омеѓена. Од источната страна природно би
ла бранета со висок речей брег, а од север—со широкиот и длабок ров, 
низ кој тече водата од изворот до Пчш-ьа. Во еден момент, како изгледа, 
вдолж западната периферија бил подигнат долг зид /во иста линија со 
каструмот/ и на тој начин—дела населба сосем заштитена /сп. план—сл. 
3/. Јужно од каструмот лежат доцноантички гробови.

Бадерскиот каструм имал подолг век на живеење. Изграденена 
трасата на големиот пат од Подунавјето кон Солун. Според Појтинге- 
ровата карта, на овој пат, на XXI мшъи од Скупи се наоѓала станицата 
Praesidinm18). Президиум а адекватно име за еден ваков каструм, со 
посада. Во овој случај тоа е бездруго објектот кај Бадер.

Позицијата на нашиот каструм е логична. Поставен е на јужната 
периферија на скопската котлина, одыосно во пограничниот регион 
на доцноримската провинција Дарданија, на преминот кон соседна 
Македонија. Веднаш јужно од Дрма патот се издига па потежок Т е 
рек над клисурата на Пчиња, се пробива до утоката на Пчивьа во Вар- 
дар и натаму низ теснецот на Вардар cè до Велешкото поле. Значи 
еден пограничен президиј то к му на тоа место е нормалью да очекуваме.

Напоменувам дека на 2 км северно од Дрма, кај с. Катланово, 
еден друг пат се одвојува од магистралниот пат и води преку Катла- 
новска Бања кон исток — во Овчеполе и Брегалничкиот басен. Тука, 
кај Катлоново, најдени се и милјокази19).

Да заклучиме. Овој президиј морал да постои и во Јустинијаново 
в реме, cè додека големиот пат функционирал под контрола на држа- 
вата. За него можеле да знаат сите оние што го знаеле и тој пат. Затоа 
непознатото родно село на Јустинијан Прокопиј го врзал за овој пункт, 
бидејќи немал друга позгодна можност. А за нас, тоа е една сигурна 
шпика да дојдеме полесно до вистината.

18) Tab. Peut. VII, 5 — VIII, 1 : Scupis — XXI — Praesidio — VIII] — ad Cephaîon 
— ХШ — Gurbita — VIII — Stopiš. Редоследот на станиците помеѓу Скупи и Стоби 
очигледно е збркан во Табу лата и за ова се предлагани повеќе измен — сп.: Н. Ву- 
лић, Територија римског Скопља, Гласник С. Н. Д. књ. I, Скопје 1925, 2 и н.; — Ф. 
Папазоглу, Македонски градови у римско доба, Скопје 1957, 8.1—82; — Т. Томоски 
Прилог за реконструкција на Tabula Peutiiigeriana на делницата Скупи—Стоби, Жива 
Антика кн. XI—1, Скопје 1961, 113—125. — A. Mocsy, Gesellschaft und Romanisa

Гореизнесените елементи одат во прилог на мислењето, дека 
објектот кај Бадер може да биде „фрурион Бедериана“. Останува уште 
прашање: кога ние сигурно ќе го знаеме тоа? Ова прашање се однесува 
и на Таор. Исто како и за урнатините на Царичин Град кај Лебане, 
што се откопуваат во голем стил повеќе од половина век, а точен од- 
говор cè уште нема. Натписи од ова време, речиси, воопшто нема, а 
некој случаен наод од изузетеи значај кој знае кога ќе се појави. Од 
друга страна, стандардните археолошки наоди, сепак, само ни позво- 
луваат да употребиме заклучок со зборови „може, веројатно, без со- 
мневање“. Изгледа дека само пронаоѓањето на остатоците на Јустини- 
ана Прима конечно ќе пресуди, колку сме во право урнатините кај Ба
дер и Таор да ги идентификуваме со Бедериана и Таурисион.

Ivan MIKULČIĆ

NOCH ENIMAL ÜBER TAURISION UND BEDERIANA

Es ist schon ein Jahrhundert vorbei, wie die Dorfen Taor und Bader 
südöstlich von Skopje an sich die Aufmerksamkeit der Forschern angezogen 
hatten.1 In den letzten Jahren sind diese Orte wegen der neuen Funde von 
Taor wieder aktuel geworden4. Es bestehen reale Gründe, die spätantike 
Kastelle bei Taor und Bader mit Taurision — dem Geburtsort Justinians, 
und dem nachbarlichen „frourion Bederiana“zu identifizieren (Procopius 
De aedificiis IV, 1.17 u.w.).

Die Reste des Kastells bei Taor sind auf dem Plan (abb. 2) dar gestellt. 
Es handelt sich um ein geplantes Werk mit geredelinigen Mauern und mit 
Ecken von 45 und 90 Grads. Der unregelmässige Viereck ist mit vier Ecktür* 
men gesichert. Die Türme sind stark und von verschiedener Grösse. An der 
Südspitze steht der Haupturm, in form eines massiven runden Bastions. Die 
Mauer ist 2,45—2,55 m stark. Um das Kastell ist eine lange Terrasse auf
geschüttet (A auf dem Plan), deren hohe Aussenseite mit Stein untermauert 
war. Diese funkctionierte als Vormauer des Kastells. Auch um den Haup
tturm, am Fusse des Hügels, ist ein Graben durchgeschnitten und vor die
sem ein straker Damm von Stein und Erde aufgeschüttet (No. 13—14 auf 
dem Plan).

Im nördlichen Fusse des Kastells streckt sich noch eine Terrasse, hoch 
am Rande der grossen sümpfigen Ebene dominierend. Sie war auch mit einer 
Steinmauer untermauert (B; No. 21—25 auf dem Plan). Diese Terrasse war 
zum Teil besiedelt und diente als Refugium in den unsicheren Zeiten.

Von Südosten, über einen neidrigen Bergsattel, streckt sich eine Was
serleitung (von keramischen Tubulli) nach der Südspitze des Kastells. Ihre 
Reste sind auch südlich des Hauptturmes sichtbar (No. 26 auf dem Plan).

Das Kastell hatte eine Oberfläche von nur, 0,8 Hektars, und mit den 
befestigten Terrassen insgesammt 2,2 Ha gross. Doch, es handelt sich um ein 
sehr starken Bau, planmässig vorgestellt und mit neuen Elementen, die in 
diesen Gegenden nicht in der Römerzeit bekannt waren (hervorragende 
Front mit einem Hauptturm, massive Bastion, Vormauern, Graben und 
Dämme). Das sind Merkmale der Justinianischen Fortifikationsarchitek- 
tu r12. Die planmässige Form ist sehr selten in diesen Gegenden, ganz ver
schieden von unseren unregelmässigen spätantiken Befestigungen die nur 
mit Lokalkräfte und für Lokalgebrauch erbaut waren.

Die Tetrapyrgia bei Taor ist rasch erbaut, auf dem Platze eines spät
römischen Dorfes. Die Kleinfunde datieren das Kastell von der Mitte des 6. 
Jahrhunderts bis zum Übergang in das 7. Jh.

II. Bei dem benachbarten Dorfe Bader, 6 km SO von Taor, befinden 
sich Reste von einem anderen Kastell. Das ist ein Castrum, auf der Trasse 
der grossen Römerstrasse Scupi—Stobi—Thessalonike erbaut und vor dem 
Grenzeübergang von Dardanien nach Makedonien loziert. Nach Tabula Pe- 
utingeriana (VII,5—VIII, 1), soll das die Station Praesidium sein, 21 Mei
len von Scupi entfernt.

Dieses Praesidium isi auf hoher Terrasse -dem alten Ufer- neben dem 
Flusse Pčinja angestelk. Es war als ein Quadrat geplant (140 X 140 m gross); 
doch, wegen dem Bodenrelief war die Westfront dem grössten Gefahr aus
gestellt und deswegen kaum auf eine Hälfte reduziert. Solche Deformatio
nen sind eine ordentliche Erscheinung an den spätantiken Castra in den 
Balkanprovinzen, besonders den östlichen17.

Vor der Nordmauer lag eine offene Vorstadt, später auch mit Mauer 
umgezaunt. Die gesammte bewehonte Oberfläche war um 3,5 Hektars gross 
(s. Plan — Abb. 4). Die zahlreichen Bauten und Kleinfunde zeigen hin, dass 
dieses Kastell auch im 6. Jh. existierte. Also, es kann vielleicht das,,frourion 
Bederiana“ nach Procopius sein, in dessen Nachbarschaft das unbekannte 
D orf Tauresium — und spätere Tetrapyrgia, lag.



Сл. 5. — Градиште, Таор, поглед на северозападното чело на кастелот. 
Abb. 5. — Gradište, Taor, Blick auf die NW-Seite des Kastells.

Сл. 6. — Поглед на долната тераса од кастелот. Во позадината исушениот Шамак. 
Abb. 6. — Blick vom Kastell auf die untere Terrasse. Im Hintergrund der Sumpf Šamak,

jetzt ausgetrocknet.



Сл. 7. — Градиште, Таор, пресечен зид на североисточната куда. 
Abb. 7. — Gradište, Taor, die Mauer des NO-Turmes.

Сл. 8. — Раскопан столб на северниот крај на кастелот. 
Abb. 8. — Eine Säule am Nordende des Kastells»



Сл. 9, 10, 11 — Градиште, Таор, монета на Јустинијан I и Јустин II и фибула од 
византиско-с ювенс т тип.

Abb. 9, 10, 11. — Gradište, Taor, Münzen von Justinianusl und JustinusII und eine Fibel 
vom byzantinisch-slawischen Typus,



Сл. 12.”—Традшнте, Таор, мермерна биста. Сл. 13. — Дрма, Г адер, дел од една колона 
Abb. 12. — Gradište, Taor, Teil eines Marmorportrets. —

Abb. 13. — Drma, Bader, Teil einer Säule.



Сл. 14. 15. — Дрма, Бадер, поглед на локалитетот и детал — раскопан зид. 
Abb. 14, 15. — Drma, Bader, Blick auf den Fundort und ein Detail — wild ausgegrabene

Mauer.


